
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

আন্ধা বন্ধু
১৯৭




কুইলে[১] না গায় গান নাহি বাজে বাঁশী।

গরম হাওয়ায় দাহ পরাণ মন হৈল বাসি॥

নতুন বচ্ছর আইল নয়া যৌবন ফুটে।

সায়র মন্থন বিষ কন্যার বুক ভইরা উঠে॥

পুষ্পকাননে ভ্রমর করে আনাগোনা।

উদ্যানে আসিতে রাজা কন্যায় করে মানা॥

বৈশাখ মাসেতে দেখ গাছে নয়া পাতা।

ঘটক আইল রাজার দেশে লইয়া নতুন কথা॥



খেলার ঘর ভাঙ্গিয়া লইল মালা হইল বাসি।

দিনে দিনে ফুরাইল চাম্পামুখের হাসি॥

দিনে দিনে চাঁচর কেশ চাকুলির[২] আঁশ।

দুরন্ত নিদয় ঘুণ বুকে করলো বাস॥

ঢোল বাজে ডগর বাজে নাচে ডগরিয়া।

কোন দেশের রাজার পুত্র কন্যা যায় নিয়া॥



আজ হইতে রাজার রাজ্য হইল অন্ধকার।

আজ হইতে পাগল বাঁশী না বাজিব আর॥

“বিদায় দাও রাজ্যের রাজা বিদায় দেহ মোরে।

এ রাজ্য ছাড়িয়া আমি যাই অন্য তরে[৩]।

রাজা বিদায় দেও মোরে॥”



“শুন শুন পাগল পান্থৈ বলি যে তোমারে।

এইখানে বসতি কর আমার রাজপুরে॥

ভাণ্ডারের ধন আছে সুখের নাইরে সীমা।

বাইরে আছে বাপ সুহৃদ্ ঘরে আছে মা॥







	↑ কুইল=কোকিল।

	↑ চাকুলি=(?)

	↑ অন্য তরে=অন্য স্থানে।

		 এই পাতা শেষ সম্পাদিত হয়েছে ১৬:৫২টার সময়, ৭ জুলাই ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

